
Sejarah lukisan kartun sa-
ngat akrab dengan percetakan
akhbar Melayu.

Kartun dalam akhbar Me-
layu dikatakan bermula se-
menjak awal abad ke-20.

Kartun yang termuat dalam
akhbar pastilah bukan hiasan
ataupun sekadar mengisi ru-
ang.

Ia adalah lanjutan daripada
sentimen dan berita yang disi-
arkan.

Warta Jenaka dalam terbit-
an pertamanya pada 7 Septem-
ber 1936, juga pertama kalinya
memuatkan kartun dalam su-
rat khabar mingguan ini.

Kartun lukisan Abd. Man-
an, Abdullah Abas dan S.B.
Ally dalam akhbar ini meng-
angkat persoalan kemajuan
serta kelemahan yang ada da-
lam masyarakat Melayu, ter-
kait dengan dasar penjajahan
dan saingan daripada kaum
pendatang.

Semangat zaman itu, dapat
terlihat daripada kartun yang
disiarkan.

Dalam Utusan Melayu, Al-
lahyarham Ali Sanat melukis
kartun Wak Ketok yang berin-
sp daripada penyunting
kanan akhbar tersebut, Encik
Rahim Kajai, yang sering me-
nulis tentang semangat ke-
bangsaan Melayu.
terkenal dengan gaya
penulisan yang pedas mengkri-
tik kepimpinan yang beliau
anggap scbagai ‘jati’ Melayu
yang berlawan daripada yang
bukan “jati’ Melayu.

Jenis kartun sebegini dise-
but editorial cartoon.

Pada dekad-dekad lalu, Be-
rita Harian Singapura turut
mempunyai ruangan kartun-
nya sendiri, dan kandungan isi
komik yang dipaparkan selari
dengan isu semasa.

Pernah juga terbit di Singa-
pura, sebuah buku kartun ber-
judul Zeng oleh Zeng, yang di-
ilhamkan oleh Mohd Shariff
Bin Haji Zain, terbitan Tram-
pil Enterprises pada 1992.

BUKAN MELANTUN
JENAKA SEMATA
Sekadar menepis kartun se-
bagai coretan hiburan adalah
tidak tepat.
Sudjojono seorang pelukis
dari Indonesia juga pernah

oy

Allahyarham Ali
Sanat, pencipta Wak
Ketok, sebuah jalur
kartun yang disiarkan

di Utusan Melayu
pada 1950-an. - Foto
EHSAN ALI

Bravoo MATADORE
Contoh illustrasi Wak Ketok yang pernah disiarkan di
akhbar Utusan Melayu. - Foto WAK KETOK

kepincangan serta salah guna kuasa

Kartun yang pernah mengiringi artikel mengenai keluhan ibu
bapa yang terpaksa membatalkan rancangan bercuti ke luar
negara kerana si anak perlu kembali ke sekolah semasa cuti
penggal satu. Artikel itu disiarkan dalam Berita Harian pada

25 Mac 2012, - Foto fail

Kartun sebagai suara
keberanian; wadah kritikan
sosial, politik dunia Melayu

Kartunis manfaatkan humor, simbol visual untuk kesedaran masyarakat mengenai

Majalah Gila-Gila yang mula
diterbitkan pada 1978, diasas oleh
pelukis Jaafar Taib = Foto FACEBOOK
GG KOMIKS X GILA_GILA

@® Kartun seperti sastera, adalah kekuatan
pena yang boleh disalurkan untuk
membangun kecelikan pada kehidupan dan
tantangan hari ini. Dunia seni kartun dapat
menyumbang kepada cakerawala budaya kita
yang mengimaginasikan sebuah masyarakat
yang menjunjung demokrasi, empati, dan
keadilan serta menolak kezaliman, rasuah,
autoritarianisme dan hipokrit.

Penulis

Kartunis Zulkiflee Anwar Alhaque, atau Zunar, yang buku-bukunya
pernah dirampas oleh polis Malaysia untuk siasatan pada 2015.
Kes diasiat di bawah Akta Hasutan. Salinan dua bukunya yang
dirampas bertajuk ‘Lanun Pembawa-BN' dan ‘Konspirasi untuk
Memenjarakan Anwar’. — Foto KEADILAN.DAILY

menghasilkan sejumlah lukis-
ankartun di galerinya yang ter-
letak di Pasar Minggu, Jakar-
ta.

Menerusi kartun, beliau da-
pat membuat kritikan dan sin-
diran terhadap kehidupan rak-
yat yang beliau saksikan.

Kartun adalah lukisan dan
perlambangan visual yang di-
lukiskan untuk menyampai-
kan pesan, kritikan dan tegur-
an,

Dalam pasaran, banyak
kartun yang bersifat jenaka hi-
buran. Terkadang ia dipanggil
gag cartoon.

Ini berbeza dengan kartun
politik yang dibuat sebagai ko-
mentar, satira alau sindiran
politik.

Lukisan visual, termasuk
kartun, boleh menyentak pem-
baca dengan keadaan masa.

Apatah lagi dengan lukisan
vang menggambarkan tokoh
yang dilukiskan itu berdimensi
tidak proporsional. seperti pe-
rutnya yang buncit, besar ke-
pala, atau rambutnya yang me-
ngembang aneh.

Kartun yang bersifat meng-
hiburkan ini turut mengun-
dang tawa apabila memapar-
kan pengalaman dan tabiat

yang dekat dengan kehidupan
pembaca itu sendiri.

Inilah tarikan kartun dan
kartunis berbakat yang dapat
mengolah lukisan tepat de-
ngan sasaran idea yang dituju-
kan.

Thomas Nast, seorang kar-
tunis pada abad ke-19 di Ame-
rika, terkenal dengan lukisan
kartun yang membawa mesej
politik.

Lukisan kartunnya yang
tersiar dalam akhbar boleh
merubah persepsi awam.

Dengan melukis, Nast ber-
jd membayangkan kepim-
pinan yang suka menerima
rasuah dan licik memegang ku-
asa secara lerang-lerangan se-
hingga lukisannya itu menjadi
komentar dan kritikan politik
yang tajam,

Bagi mereka yang tidak
membaca sekalipun, melihat
kartun-kartun yang dihasilkan
sudah cukup untuk membuka
mata.

Nast tidak menulis untuk
melaporkan sesuatu; sebalik-
nya, beliau menyampaikan kri-
tikannya menerusi lukisan
yang sarat dengan sindiran dan
jenaka.

Kartunnya mungkin meng-

undang tawa, tetapi sindiran-
nya tajam dan tepat mengena
sehingga terus terpahat dalam
ingatan,

Kekuatan imej visual yang
melekat dalam fikiran ramai
inilah yang menjadikan karya-
nya begitu berpengaruh — ma-
lah berbahaya kepada pihak
yang menjadi sasarannya.

Sewaktu Perang Saudara di
Amerika Syarikat, Nast sem-
pat melukis kartun yang tersiar
dalam akhbar, sehingga Presi-
den Abraham Lincoln sendiri
akur akan pengaruhnya.

Boss Tweed. orang yang
berpengaruh di New York, de-
ngan kelompoknya yang ko-
rup, menjadi sasaran Nast, se-
hingga geng jahat ini disebut
ramai sebagai doomed by carto-
on, iaitu kejatuhan populariti
disebabkan oleh kartun yang
dilukiskan Nast,

PERANAN KARTUNIS

Kita sering melihat kartun
dan siri komiknya sebagai ba-
caan hiburan, ringan dan san-
tai.

Apa yang kita terlepas ada-
lah komitmen yang diberikan
oleh kartunis sewaktu melukis
karya dengan tema dan simbol

tertentu.

Seorang kartunis itu bukan
sekadar seniman  berbakat
yang dianugerahi imaginasi
untuk bercerita, bahkan perlu
mempunyai kepedulian terha-
dap isu semasa serta ketajam-
an pemikiran khususnya da-
lam politik.

Tanpa bumbu politik, karya
mereka pasti hambar, ataupun
sekadar menjadi hiburan dan
tatapan ringan,

Dalam sejarah seni visual
Melayu, kartun bukan sahaja
pernah  mengh lembaran
akhbar kita, tetapi juga perna
menjadi terbitan komik bers

Majalah Gila-Gila sebagai
contoh, yang mula diterbitkan
pada 1978, diasas oleh pelukis
Jaafar Taib.

la lebih bersifat bacaan
menghiburkan dengan humor
atau kelucuannya menarik mi-
nat pembaca di Malaysia dan
Singapura.

APABILA BERANI
MENGILHAMI
Pada hujung 2025, terbit se-
buah buku oleh Zunar berju-
dul. Melukis Dengan Hari: Bio-
grafi Perjalanan Seni 50 Tahun
Karya Zunar, sebuah biografi

seni, setebal 225 halaman.

Sebelum ini Zunar telah
menghasilkan buku, Fight Th-
rough Cartoons, yang diterbit-
kan pada 2019 dalam bahasa
Inggeris.

Zunar, atau nama sebenar-
nya, Zulkiflee SM Anwar Ul-
haque, ialah anak kelahiran
Kedah yang berkecimpung da-
lam dunia lukisan kartun sela-
ma setengah abad.

Beliau melukis kartun sejak
di bangku sekolah sehingga
menjadi kartunis tersohor di
peringkat antarabangsa.

Zunar ialah kartunis yang
sangat prolifik, dengan lukis-
annya termuat dalam beberapa
penerbitan akhbar dan maja-
lah, termasuk dalam talian.

Beliau tangkas memberi res-
pons kepada peristiwa politik
yang berlaku di Malaysia, ter-
masuk politik dunia.

Kesedaran politik beliaulah
yang menjadi pemacu utama
dalam penciptaan kartun-kar-
tun.

Di saat yang lain bersuara
menerusi parti, NGO (badan
bukan pemerintah) dan la-
pangan sastera dan budaya,
Zunar memilih lembaran kar-

tun.

Malah Zunar pernah me-
nyebut Thomas Nast, sebaga
tokoh kartunis yang memberi
inspirasi kepada beliau.

Inilah juga pendirian yang

Zunar ambil:
“Saya mahu jadi seorang
kariumis  yvang  menggunakan
kartim sebagai alat untuk pro-
tes. Sava mahu Kartun sava jacdi
senjata untwk melawan ketidak-
adilan. Apa yang terpendam di
dalam hati, akan sava tumpah-
kan sepenuhnya melalui dakwat
vang dituangkan di atas kertas.
Yung bergerak itu bukan pena,
tetapi hati saya.”

Zunar boleh disebut sebagai
seniman untuk masyarakat. Ini
jelas terkandung dalam pendi-
rian berikut:

“Harga sesebual lukisan bu-
kean divkur dari berapa ringgit ia
terjual, sebaliknya daripada be-
rapa banyak kesan yang ia beri
kepada masyarakat.”

Kilang bukunya pernah di-
serbu pihak penguasa, karya-
nya dirampas, malah laman
web dalam talian pun menjadi
sasaran tindakan.

Di zaman pentadbiran be-
kas Perdana Menteri Malaysia,

Encik Najib Tun Razak. kelan-
tangan suara Zunar terhadap
beberapa skandal dan salah
guna kuasa, menjadikan beliau
ran tindakan pihak berku-

asa

Zunar bukan sahaja kreatif’
dengan kartunnya, tetapi juga
pandai bermain kata, sechingga
kekata atau frasa tertentu di-
persendakan  menjadi  frasa
vang lucu dan menggeletek se-
perti Man of Steal dan *Sapu
Man’.

KUAT PENDIRIAN TAJAM
LUKISAN

Zunar ialah seorang yang
mempunyai pendirian kuat.

Pihak  berkuasa  sering
mengambil tindakan ke atas-
nya kerana dianggap menya-
lahi perundangan yang sedia
ada.

Tetapi beliau tidak gentar,

Katanya: "Anda bolel meng-
harambkan majalah saya, anda
boleh  mengharamkan  kartun
saya, tetapi anda tidak boleh
mengharamkan fikiran sava.”

Di era reformasi di Malay-
sia, Zunar mendapat tentang-
an hebat daripada penyokong
parti yang memerintah.

Buku kartun beliau diha-
ramkan dan ditarik peredaran-
nya.

Pameran lukisan yang dibu-
at di tempat awam, menjadi sa-
saran samseng upahan yang

kononnya bertindak  demi
menjaga “ketenteraman
awam”.

John A Lent, dalam buku-
nya Asian Political Cartoons
(2023) menyifatkan Zunar se-
bagai seorang kartunis yang ti-
dak kehabisan simbol dan me-
tafora untuk melukiskan kar-
tun yang bertema kritikan poli-
ik,

Kartun politik yang dihasil-
kan dengan niat mendidik dan
mempertingkatkan literasi po-
litik adalah aset kebudayaan
yang wajar diiktiraf.

Zunar meraih banyak anu-
gerah dari luar negara yang
mengiktiraf sumbangan beliau
menghasilkan  karya  yang
membawa tema pembebasan,
keadilan dan demokrasi.

Antaranya, beliau meneri-
ma penganugerahan semasa
International Press Freedom
Award 2015, di Amerika, dan
merupakan kartunis Malaysia
yang pertama mendapat anu-
gerah tersebut.

Beliau sering diundang ke
luar negara, termasuk ke bebe-
rapa universiti untuk membi-
carakan karyanya dan kepen-
tingan hak bersuara.

Zunar melihat kerjayanya

sebagai kartunis profesional
satu tanggungjawab budaya
dan intelektual.

Pada awal penglibatannya
dalam dunia kartun, bel
melukis hanya kerana minat
dan sekadar suka-suka.

Setelah dewasa, beliau mu-
lai sedar akan perlunya kartun
untuk beliau menyampaikan
cita dan pendirian politik da-
lam bentuk seni yang beliau
mulakan.

Tegas beliau: “Saya melukis
dengan hati dan melakar dengan
akal.”

Zunar sedar bahawa bakat
yang dianugerahkan Tuhan
adalah amanah yang wajar di-
salurkan untuk kepentingan
rakyat.

MELUKIS UNTUK
MENANGKIS

Dunia kartun adalah wadah
kebudayaan yang mempunyai
unsur pendidikan. hiburan dan
kewarasan untuk awam.

Dengan kartun, kita ber-
pandangan serius akan keada-
an sekeliling kita.

Lukisan Zunar yang disiar-
kan bukanlah semata-mata un-
tuk mendapat pengiktirafan.

Malah kekadang beliau ti-
dak mendapat apa-apa asalkan
karya beliau dapat diakses ke-
pada masyarakat yang lebih
besar.

Dalam  melukiskan kritik
berbentuk sindiran atau paro-
di, pastinya ia satu risi
harus diambil.

Tekanan dan gertak da
da pelbagai pihak menjadi
lumrah,

Namun ketidakadilan dan
kerosakan yang berlangsung
dalam masyarakal menuntut
beliau untuk melawan ketakut-
an bersuara,

Beliau melihat ia sebagai
tanggungjawab yang tidak bo-
leh diabaikan atau ditangguh-
kan.

Melukis kartun bagi Zunar
adalah perjuangan yang berte-
rusan,

PRINSIP KESENIAN
UNTUK KEMANUSIAAN

Dunia kesenian, pada seni-
man yang sangeup berdiri atas
prinsip untuk bersuara demi
keadilan dan kebenaran, ada-
lah dunia yang harus diperhi-
tungkan risiko dan pengorban-
an.

Manusia memerlukan seni
dan seniman sebagai obor yang
menerangkan makna kemanu-
siaan.

Zunar, seperti seniman yang
lain, punya tanggungjawab ke
atas masyarakatnya.

Kesimpulan tuntas oleh
Mochtar Lubis tentang tugas
kemanusiaan seniman, harus
diperturunkan di sini:

“Seni memanusiakan  hu-
bungan antara manusia dengan
manusia; dan manusia dengan
berbagat organisasi den lemba-
ga masyarakat dan kekuasaan.
Seni harus mempunyai daya un-
tuk membudayakan dan mema-
nusiakan  wajah  kekuwasaan,
hingga kekuasaan tidak berwa-

Jah seekor harimau yang lapar

dan ganas.”

A Samad Ismail, dalam ma-
kalahnya. Menggembleng Ke-
trampilan Kartunis wnik Wa-
wasan 2020, melihat penting-
nya para kartunis “mempunyai
kedudukan yang penting da-
lam pembangunan bangsa dan
negara, peranan dan sumbang-
annya amat besar sebagai pen-
idik masyarakat, pembentuk
fikiran dan pendapat umum
dan sebagai dan sebagai katalis
pembaharuan nilai  bangsa
yang ingin maju”

Bagi A. Samad Ismail, go-
longan kartunis tidak harus di-
pandang kecil kerana daripada
kalangan mereka juga bolehla-
hir tokoh besar, sebagaimana
dunia sastera melahirkan pe-
nulis tersohor seperti Usman
Awang dan Shahnon Ahmad

Bakat menulis kartun yang
substantif isinya, memerlukan
literasi budaya dan politik
yang ampuh.

Apa yang lebih menarik,
kartun telah menjadi suatu
bentuk komunikasi politik

Kartun seperti sastera, ada-
lah kekuatan pena yang boleh
disalurkan untuk membangun
kecelikan pada kehidupan dan
tantangan hari ini.

Dunia seni kartun dapat
menyumbang kepada cakera-
wala budaya kita yang mengi-
maginasikan sebuah masyara-
kat yang menjunjung demo-
krasi, empati, dan keadilan ser-
ta menolak kezaliman, rasuah,
autoritarianisme dan hipokrit.

Dunia lukisan kartun ada-
lah sebahagian daripada seni
visual yang mana potensinya
besar, baik berfungsi sebagai
wadah hiburan, pendidikan
dan kesedaran awam,

la wajar disambut dan bu-
kan ditakuti.

P Penulis ialah
Kanan di Jabatan
Melayu, Universiti Nasional
Singapura. Beliau juga Naib
Pengerusi Majlis Bahasa
Melayu Singapura, selain Ketua
Perwakilan Mastera,
Singapura.

